
 

Xoo̱joo̱n xi apostroo̱ Pablooo̱
katsanguiyaao̱ xtao̱ nao̱ngoo̱xii̱ xi

chjii̱ao̱ni Galasiao̱
Bi tsꞌén katsꞌéntinde Pablooo̱ xtao̱ nao̱ngoo̱xii̱ xi chjii̱ao̱ni Galasiao̱

  An Pablooo̱, ndao̱ apostroo̱a  xi jmí tsi xtaao̱ xi 
katsanguiya, ngao̱tꞌao̱ Jesukristooo̱ koo̱jo Néná xi Nao̱ꞌmi

xi katsꞌénkjaꞌáꞌyaá kui, kuí xí katsjáxána. 2 An xí 
tjítsꞌentindejnúꞌun jún koo̱jo ngayeje já ṉtsꞌie xi chjii̱ao̱ni 
nao̱ngoo̱xii̱ii̱ nangui Galasiao̱: 3 Nga tsjajnú kjoo̱ao̱ndaao̱ koo̱jo 
kjoo̱ao̱xioó Néná xí Nao̱ꞌmiii̱ koo̱jo Ndii̱ao̱ná Jesukristooo̱, 4 kui xi
katsjá yojooo̱ nga kiniꞌánkꞌién tangatꞌaniii̱ jéná, tsii̱ꞌeo̱ nga 
kꞌoo̱xiéꞌaná kui ngao̱sondie xi ndajín xi tindyión kuí 
nii̱xtjiii̱n, xikó tsꞌén kamámejeén Néná xí Nao̱ꞌmiii̱. 5 Kui 
tsii̱ꞌeo̱ ngatama kjoo̱ao̱jeeo̱ ngatsjé nii̱xtjin. Boo̱ao̱ kjiꞌi.

1

Bi tsꞌén ínii̱jmi Pablooo̱ nga jmíjín ingo éntjatsii̱eo̱eo̱ Néná
6 Achichí kijíndikónna nga tanisién tsá kiniꞌánkjinjnúuo̱ 

yojojnú Néná, kui Néná xi tsíchjii̱ao̱jnú nga katsjájnú kjoo̱ao̱nda xi
sakóná ngatꞌaao̱ Kristooo̱, tanga kjeo̱ꞌe éntjatsii̱eo̱ 
ndyii̱monguíntjii̱nguíjnú. 7 Nga jao̱koxii̱ jmíjín kjeo̱ꞌe éntjatsii̱eo̱, ta 
ni xi kjima nga tjín xtao̱ xi ndyii̱mindyiátsabejnú kó mejeén nga
koo̱síkjoyá éntjatsii̱eo̱eo̱ Kristooo̱. 8 Tanga nda tsi ngaskande jii̱n koo̱jo
tsi ngo ndítsjieeo̱ ndiꞌakꞌajmiii̱ xi kuo̱ii̱ꞌínii̱jmijnú kjeo̱ꞌe éntjatsii̱eo̱eo̱ 
Néná kjoo̱ao̱ao̱ xi je ikꞌínii̱jmijneo̱, ngatꞌíkoo̱joniii̱. 9 Xikó je 
kixiánjnúꞌun ngasꞌeo̱, ti boo̱ao̱ xian nguiñá an ngotꞌeo̱: Tsi tjín xi 

a1.1 “Xi kananguiyaao̱” tsó “ndao̱ apostroo̱” axao̱ “já apostroo̱” nga én griegoo̱.

kuo̱ii̱ꞌínii̱jmi kjeo̱ꞌe éntjatsii̱eo̱eo̱ Néná xi kjeo̱ꞌe tsó xikoó xi je 
kiniꞌánkꞌasꞌienjnú, ngatꞌíkoo̱joniii̱.

10 Ngao̱tꞌao̱, ¿a kjoo̱ao̱ndaao̱ xtaao̱ xí tsꞌénmongase an, axao̱ 
kjoo̱ao̱ndaao̱ Néná boá? ¿Axao̱ xtaao̱ xí tsꞌéntsjáa kjoo̱ao̱tsja? Ngao̱tꞌao̱ 
tsi mejénna nga xtaao̱ xi tsja kao̱maao̱ ni xi sao̱ꞌin an, nguiti mosooo̱
Kristooo̱jín kao̱ma an.

Bi tsꞌén ínii̱jmi Pablooo̱ kjoo̱ao̱ao̱ xá xi katsꞌén
11 Tanga xiyájnúꞌun kui niii̱ já ṉtsꞌie, nga kui éntjatsii̱eo̱ xi je 

kixiyajnúꞌun, jmí tsi tsii̱ꞌeo̱ xtaao̱. 12 Ngao̱tꞌao̱ jmí tsi ngo xtao̱ xi 
katsjána koo̱jo tsi xi akóyána, kuí Jesukristooo̱ xi katsáyána kui 
eén.

13 Je kandaꞌyájnú xikó tsꞌén kisꞌijña an, nga kamábendikón 
an Néná xikó tsꞌén xtao̱ judíooo̱, kó kótsꞌen nga tsangatjii̱nguíii̱ 
xtao̱ nao̱ngoo̱xii̱ii̱ Néná koo̱jo kótsꞌen kamámejénna nga katsꞌenkjié 
an. 14 Xikó tsꞌén tikoón xtao̱ judíooo̱ nga kꞌuíndo nguindyii̱koo̱n 
Néná, achichí ma xtao̱ nanguina xi nijan kamáxchájoo̱ an xi 
katsꞌéeo̱n nga jaꞌatjóoo̱n, ngao̱tꞌao̱ ꞌniú ngase chii̱nii̱ kamá an nga 
katsꞌenkjatjosón an kjoo̱ao̱xchao̱á xtao̱ xi xchána. 15 Tanga 
nguindieeo̱ nga stseo̱n an, Néná íjñátꞌaxínna kó katsjáxána, 
ngao̱tꞌao̱ achichí je kjoo̱ao̱ndaao̱ kui. 16 Kó nii̱xtjin nga kamámejeén 
akóna ndií, tsii̱ꞌeo̱ nga kꞌuinii̱jmi an éntjatsii̱eo̱eo̱ Néná nguo̱ii̱jiii̱n xtao̱ 
xi judíoo̱jín, kó nde ngojín xtao̱ xi asíyáao̱ tsi nda koo̱jo tsi ndajín 
kjiꞌi kui niii̱. 17 Ti nde kijíjín an nao̱xii̱ńdá Jerusaleo̱n nga 
kijíkatsijéeo̱n kui já xi kamá apostroo̱ nguindieeo̱ nga kamá an, 
tasá ti kjiꞌa kijí an nguo̱ii̱ndie xi síndojin nangui Arabiao̱, sꞌeo̱ ti 
kijí nguiní an Damaskoo̱.

18 Sꞌeo̱ jaskan nguije jaꞌa ján nó kijí an nao̱xii̱ńdá Jerusaleo̱n tsii̱ꞌeo̱
nga skuo̱ii̱eo̱ an ndao̱ xi ꞌmí Peé, kó tjiꞌún nii̱xtjin kamána kii̱ao̱ao̱ koo̱jo
kui ndao̱ao̱, 19 tanga nde ingojín já apostroo̱ xi ngaseeo̱ xi kamábe 
ngase an, ta kuí tsi Sandiyaá kui xi ṉtsꞌii̱eo̱ ma Ndii̱ao̱ná 
Jesukristooo̱. 20 Néná xí be nga jao̱koxii̱ ngayeje ni xi tsꞌénꞌbitꞌa 
an xoo̱joo̱n.

21 Sꞌeo̱ jaskan kijí an nguo̱ii̱ndie xi síndo nguo̱ii̱jiii̱n Siriao̱ koo̱jo 
Silisiao̱. 22 Kó kui nii̱xtjin ján nde kamábejínna xtao̱ nao̱ngoo̱xii̱ii̱ 
Kristooo̱ xi síndo nangui Judeao̱. 23 Ta bi tsi katsó xtaao̱ nga 
tsíchjii̱ao̱: “Kui ndao̱ xi tsangatjii̱nguiná ngasꞌeo̱, kui boá xi ngotꞌeo̱ 
tsꞌénꞌbinii̱jmi éntjatsii̱eo̱eo̱ kui kjoo̱ao̱sꞌijin xi kjeo̱ꞌe nii̱xtjin 
kamámejeén katsꞌénkjié.” 24 Kó tangatꞌaniii̱ kui niii̱ nga kui xtaao̱
katsjaá kjoo̱ao̱je Néná.

  Jaskan nguije jaꞌa tienijún nó, kijí nguiní an 
nao̱xii̱ńdá Jerusaleo̱n nga kijíjoo̱na Bernabeeo̱ kó ti kijíjoo̱

an Titooo̱ nga. 2 Kó kijí an ngao̱tꞌao̱ Néná akóna nga 
chjiénga boo̱ao̱ sao̱ꞌin an, kó tsii̱ꞌeo̱ nga ta kjoo̱ao̱ndajiín xá xi 
tjítsꞌen an, kixiyáao̱ kui xtaao̱ kui éntjatsii̱eo̱ xi ꞌbinii̱jmíii̱ xtao̱ 
xi judíoo̱jín. 3 Tanga ti nde Titooo̱ ndao̱ griegoo̱ xi tjii̱eo̱njona 
kiniꞌánjiín kjoo̱ao̱ꞌniú nga sao̱ꞌiín yojooo̱ sirkunsisiooo̱n. 4 Kó 
nda tsi tjín já ṉtsꞌie xi mañao̱ xi kijíjinꞌmaá xtao̱ná, tsii̱ꞌeo̱ 
nga skotsíjenꞌmaá kui kjoo̱ao̱ndeé kjoo̱ao̱kitiii̱ xi katsjáná ñá 
xi sꞌijinná Kristo Kjisooo̱, tsii̱ꞌeo̱ nga kui jaá sao̱ꞌínná kjoo̱ao̱ꞌniú
nga mosoo̱ xi kastiñaá kjoo̱ao̱kitiii̱ sao̱ꞌínná. 5 Kui xtaao̱ nde chií
katseꞌéndiejínjneo̱, ngao̱tꞌao̱ mejénjneo̱ nga jao̱koxii̱ii̱ éntjatsii̱eo̱eo̱ 
Néná takó sꞌii̱jñajinjnú.

2

6 Tanga kui já xi ya nga nguitoo̱koo̱oo̱ nao̱ngoo̱xii̱ii̱ nde chií ni xi 
tjao̱tsii̱eo̱ yísónjiín éntjatsii̱eo̱ xi inii̱jmi an. Tsi nguitoo̱koo̱ koo̱jo tsi 
jmí, jmí ndasenjínna, ngao̱tꞌao̱ ta ngo ndseo̱jeo̱n ñá nguindyii̱koo̱n 
Néná. 7 Tasá kamákjiín nga Néná boá xi katsjáxána nga an xi 
kꞌuinii̱jmíii̱ xtao̱ xi judíoo̱jín, xikó tsꞌén Peé katsjáxaá nga kui xi 
kuo̱ii̱ꞌínii̱jmii̱í xtao̱ xi judíooo̱. 8 Ngao̱tꞌao̱ kui Néná xi katsꞌénkjién Peé 
nga apostrooo̱ xtao̱ xi judíoo̱ kamá, ti kuíni xi katsꞌénkjiénna nga 
apostrooo̱ xtao̱ xi tjín ngao̱sondieeo̱ kamá an.

9 Sandiyaá, Peé koo̱jo Juaao̱, kui boá xi ya nga nguitoo̱koo̱oo̱ 
nao̱ngoo̱xii̱ii̱, nga kamákjiín kjoo̱ao̱ao̱ kui kjoo̱ao̱nda xi katsjána Néná, 
katsjájneo̱ tsja nga ikꞌíndajoo̱jneo̱ tsii̱ꞌeo̱ an koo̱jo Bernabeeo̱ sii̱ꞌanjneo̱ 
xaá Néná nguo̱ii̱jiii̱n xtao̱ xi judíoo̱jín, tjii̱eo̱nga kui jaá sao̱ꞌín xaá 
Néná nguo̱ii̱jiii̱n xtao̱ xi judíoo̱. 10 Ta kui tsi ni xi tsíꞌájneo̱ nga 

xchii̱yajínjneo̱ xtao̱ nii̱mao̱ xi chjii̱ao̱ni nao̱ngoo̱xii̱ii̱ Jerusaleo̱n, kó kui niii̱ 
xi ngayeje kon an nga nda tjítsꞌenkjatjosón an.

Pablooo̱ bi tsꞌén katsꞌénxchánjoo̱ Peé kii̱ao̱ nao̱xii̱ńdá Antiokíao̱
11 Tanga nga jeꞌe Peé kꞌii̱eo̱ nao̱xii̱ńdá Antiokíao̱, katsꞌénxchánjoo̱ 

tíkjeo̱n an, ngao̱tꞌao̱ nga tsꞌénmonganié éntjatsii̱eo̱eo̱ Jesukristooo̱. 
12 Ngao̱tꞌao̱ tjón ma ra iskjiniejoo̱ ṉñoo̱ xtao̱ xi judíoo̱jín, nguindieeo̱ 
nga kjoo̱chó já xi katsanguiya Sandiyaá, tanga nga jachó kui 
jaá, xín kijí kó íjñámasien, ngao̱tꞌao̱ katsakjónnií xtao̱ xi tsó nga 
chjién xó nga koo̱jo xtao̱ xi judíoo̱jiín sao̱ꞌiín sirkunsisioo̱n yojooo̱. 
13 Kó xtao̱ judíoo̱ xi ngase xi sꞌijiii̱n Kjisooo̱ ti jókjeo̱n kamá xikoó 
Peé nga, kó ngaskande Bernabeeo̱ katsꞌénjoo̱ꞌo kjoo̱ao̱jókjeo̱eo̱n kui 
jaá nga ti boo̱ao̱ ti katsꞌén kui nga. 14 Kó kuíni nga kamábe an 
nga jmí tsi kixii̱ tjimájoo̱ yojooo̱ xikó kjiꞌi jao̱koxii̱ii̱ éntjatsii̱eo̱eo̱ 
Kjisooo̱, bi kixiáao̱n Peé nguindyii̱koo̱n ngayeje xtao̱ nao̱xii̱ńdá: “Tsi ji
xi ndao̱ judíoo̱ ji, kó tsi tindyin ji xikó maá xtao̱ xi judíoo̱jín, ¿mí 
kjoo̱ao̱ao̱ nga mejeén sii̱ꞌíii̱n kjoo̱ao̱ꞌniú xtao̱ xi judíoo̱jín nga kꞌuíndo 
xikó tsꞌén síndo xtao̱ xi judíooo̱?”

15 Jii̱n xi xtao̱ judíoo̱ jii̱n, jmí tsi xtao̱ jé jii̱n xikoó xtao̱ xi judíoo̱jín, 
kó jmí tsi xtao̱ jé xi judíoo̱jín xikó ꞌmií kui xtaao̱. 16 Kó je ya jii̱n 
nga ngojín xtao̱ xi kixii̱ kao̱ma nguindyii̱koo̱n Néná kjoo̱ao̱ao̱ ni xi 
tjítsꞌén nga sao̱ꞌínkjatjosón kjoo̱ao̱kitiii̱, tasá kixii̱ kao̱ma tangatꞌaniii̱ 
nga sꞌijiii̱n Jesukristooo̱. Kuíni nga koo̱jo jii̱n xi judíoo̱ jii̱n 
kiniꞌánsꞌijinjneo̱ Jesukristooo̱ tsii̱ꞌeo̱ nga kixii̱ kao̱ma jii̱n tangatꞌaniii̱ 
kjoo̱ao̱sꞌijiii̱n Kristooo̱, kó jmí tsi kjoo̱ao̱ao̱ nga sii̱ꞌankjatjosón ni xi 
tjítꞌa kjoo̱ao̱kitiii̱, ngao̱tꞌao̱ kjoo̱ao̱ao̱ kjoo̱ao̱kitiii̱ nde ngojín xtao̱ xi kao̱ma 
kixii̱ nguindyii̱koo̱n Néná.

17 Jii̱n xi xtao̱ judíoo̱ jii̱n xi ti sꞌijinjneo̱ Kristooo̱, jao̱ boo̱ao̱ tsꞌén 
ndyii̱mindyiséjneo̱ nga kixii̱ kao̱majneo̱ nguindyii̱koo̱n Néná, tanga 
tsi boo̱ao̱ tsꞌén tjisꞌíjñátsijen nga xtao̱ jé kjimajneo̱, ¿a kuí niii̱ xi tsó 
nga Kristooo̱ íjñajinjneo̱ jeé? ¡Jmí nii̱xtjin! 18 Ngao̱tꞌao̱ tsi ti kotíjña 
nguiñá an xikó tsꞌén kisꞌijña an ngasꞌeo̱, ti ánní xi ndao̱jé tjítsꞌen 
an yojona. 19 Tanga nga atíxomana kjoo̱ao̱kitiii̱, je kꞌien an 

tangatꞌaniii̱ kui kjoo̱ao̱kitiii̱, tsii̱ꞌeo̱ nga tangatꞌaniii̱ Néná nga kotíjña
an. 20 Je kꞌien an ngao̱tꞌao̱ je akjatꞌajoo̱na kroo̱ Kristooo̱, je nguiti 
ánjín xi tikón ngase an, Kristooo̱ boá xi tikónjinna, kó boo̱ao̱ tsꞌén
tikón ngase an ngao̱sondieeo̱ tangatꞌaniii̱ kjoo̱ao̱ao̱ nga sꞌijinna ndií 
Néná, kui xi katsꞌéntjóna koo̱jo katsjá yojooo̱ nga kiniꞌánkꞌién 
tangatꞌaniii̱ an. 21 Xínjín tsꞌenkjaꞌa an kjoo̱ao̱ndaao̱ Néná. Ngao̱tꞌao̱ tsi
kjoo̱ao̱kitiii̱ xi sao̱ꞌínkixii̱ xtaao̱ nguindyii̱koo̱n Néná, jao̱ ta kjoo̱ao̱ndaraao̱ 
nga kꞌien Kristooo̱ tsoboo̱ao̱.

Bi tsꞌén ínii̱jmi Pablooo̱ nga tangatꞌaniii̱ kjoo̱ao̱sꞌijiii̱n
nga sakóná Ao̱sién Nii̱xtjiii̱n Néná

  Jún xtao̱ Galasiao̱, ¡mí xi ta chininijnú! ¿ꞌYá xi 
tsꞌaṉchao̱jojnú jún tsii̱ꞌeo̱ nga koo̱ndaꞌyáꞌénjínjnúuo̱ kui 

én xí jao̱koxii̱ii̱? Ngao̱tꞌao̱ je akako chao̱n chao̱n xikoó tsi jún 
ma xi kamáyajnú kui Jesukristoo̱ xi akjatꞌa krooo̱. 2 Ta kui 
tsi ni xi mejénna skuie an kjoo̱ao̱ao̱ jún: ¿A katseꞌéjnú Ao̱sién 
Nii̱xtjiii̱n Néná kjoo̱ao̱ao̱ nga ngo niii̱ kjoo̱ao̱kitiii̱ xi ndyii̱niꞌánjnú,
axao̱ kjoo̱ao̱ao̱ nga kisꞌijinjnú nga kandaꞌyájnú eén Néná? 3 ¿A
tanisién ꞌniú chinijnú? Nga tjón tjón Ao̱sién Nii̱xtjiii̱n Néná 
asíkoo̱jojnú kjoo̱ao̱ao̱ kótsꞌen kuo̱ii̱ndyionjnú, kó ngotꞌeo̱ ꞌneo̱, 
¿ánní nga jún soo̱boo̱ao̱ boo̱ao̱ ndyii̱niꞌánkonjnú? 4 ¿A ta 
kjoo̱ao̱ndaní kjoo̱ao̱nii̱mao̱ xi je ikitjatiójnú? Tsi jao̱koxii̱ nga ta 
kjoo̱ao̱nda, 5 Néná katsjájnú Ao̱sién Nii̱xtjiii̱n kó katsꞌén 
kjoo̱ao̱ndikón nguo̱ii̱jinjnú, kó, ¿ánní nga boo̱ao̱ ma? ¿A kjoo̱ao̱ao̱ 
nga ndyii̱niꞌánkjatjosónjnú kjoo̱ao̱kitiii̱? ¿Axao̱ kjoo̱ao̱ao̱ nga 
kisꞌijinjnú nga kandaꞌyájnú éntjatsii̱eo̱eo̱?

3

Bi tsꞌén ínii̱jmi Pablooo̱ kjoo̱ao̱ao̱ ni xi índajoo̱ Néná Abraao̱m
6 Abraao̱m kisꞌijiii̱n Néná, kó kui niii̱ xi Néná katsꞌénchjínií nga

ngo ndao̱ xi kixii̱ kamá. 7 Kó kuíni nga jún chjiénga xchao̱jnú nga 
xtao̱ tjii̱eo̱eo̱ Abraao̱m kui boá xi sꞌijiii̱n Néná. 8 Kó xoo̱joo̱n eén Néná 
kisitꞌa tjón tjón nga Néná sao̱ꞌínkixii̱ xtao̱ ngao̱sondieeo̱ tangatꞌaniii̱ 
nga Néná sꞌijiii̱n, kó Néná katsáyatjoón Abraao̱m nga bi katsoó: 

“Ji sao̱ꞌinkjieén tsii̱ꞌeo̱ nga tangatꞌaniii̱ ji nga nda kao̱mataꞌin 
ngayeje nao̱xii̱ńdá xí tjín ngao̱sondieeo̱.” 9 Kó kuíni nga ngayeje 
xtao̱ xi sꞌijiii̱n Néná nda mataꞌin xikó tsꞌén nda kamátaꞌin 
Abraao̱m kui xi kisꞌijiii̱n Néná.

10 Ngao̱tꞌao̱ ngayeje xtao̱ xi ndyii̱koyaao̱ nga kjoo̱tjoꞌa nga 
ndyii̱tsꞌenkjátjosón ni xi tjítꞌa kjoo̱ao̱kiti xi tikónnieé, ndajín 
síndo nguindyii̱koo̱n Néná, ngao̱tꞌao̱ je kjitꞌa xoo̱joo̱n eén Néná nínga
bi tsoó: “Ngatꞌíkoo̱jooo̱ ngayeje xtao̱ xi sao̱ꞌínkjatjosónjín ngayeje 
ni xi kjitꞌa xoo̱joo̱n kjoo̱ao̱kitiii̱.” 11 Kó tikón tsijen tsijen nga 
taꞌyajínni xi xchao̱ nga kixii̱ kjoo̱ao̱ao̱ nga sao̱ꞌínkjatjosón kjoo̱ao̱kitiii̱, 
ngao̱tꞌao̱ bi tsó xoo̱joo̱n eén Néná: “Ndao̱ xi kixii̱ nguindyii̱koo̱n Néná 
tangatꞌanií kjoo̱ao̱sꞌijiii̱n nga kꞌuijñáni.” 12 Tanga jmí tsi tjítsó 
kjoo̱ao̱kitiii̱ nga xi sꞌijiii̱n Néná kui xi kꞌuíndo, tasá bi tsó: “Xi 
sao̱ꞌínkjatjosón kjoo̱ao̱kitiii̱, kuí niii̱ xi kꞌuijñáni.”

13 Tsii̱ꞌeo̱ nga kꞌoo̱kaniéjínná kjoo̱ao̱botíjeé kjoo̱ao̱kitiii̱, Kristooo̱ 
iskjíbé kui kjoo̱ao̱botíjé xi chjii̱ao̱ni kjoo̱ao̱kitiii̱ tangatꞌaniii̱ ñá, ngao̱tꞌao̱ 
bi tsꞌén kjitꞌa xoo̱joo̱n eén Néná: “Ngatꞌíkoo̱jooo̱ ngayeje xtao̱ xi 
tsjienguíboaꞌátꞌa ngo yá.” 14 Boo̱ao̱ katsꞌén Kristooo̱ tsii̱ꞌeo̱ nga nda 
sii̱ꞌanjoo̱ xtao̱ xi tjín ngao̱sondieeo̱, jatjosón ni xi kiꞌmií Abraao̱m, 
tsii̱ꞌeo̱ nga sao̱kóná Ao̱sién Nii̱xtjiii̱n Néná xi katsáyatjón nga tsjao̱á 
xtao̱ xi sꞌijiii̱n.

15 Jún ṉtsꞌie, kꞌuijñá chii̱boo̱ao̱jnúꞌun ngo ni xi tsꞌén xtaao̱: Kjiꞌa 
nga ngo ndao̱ ꞌbínda ngo ni kó ꞌbijñá chii̱boo̱ao̱ tsja, taꞌyajín xi 
kao̱ma sao̱ꞌínkjié kui niii̱, ti nde kao̱majín tjín xi koo̱ósón ngaseeo̱ ni.
16 Ngotꞌeo̱ ꞌneo̱ nda kjiꞌi, Néná katsáyatjoón Abraao̱m ni xi tsjao̱á 
koo̱jo xtao̱ tjii̱eo̱eo̱. Tanga xoo̱joo̱oo̱n chjii̱ao̱jín kjoo̱ao̱ao̱ xtao̱ tjii̱eo̱ xi kjín, 
chjii̱ao̱ nga ta ngo tsi, nga bi tsó: “Tjii̱eo̱ xi tseo̱”, tjítsó. Kui tjii̱eo̱eo̱ 
kuí xí Kristooo̱. 17 Ni xi mejénna xian an, kuí niii̱: Ni xi Néná 
índajoo̱ nga atíxomaao̱ nga sao̱ꞌín Abraao̱m kao̱majiín sao̱ꞌínkjié ngo 
kjoo̱ao̱kiti xi jeꞌe nijún úchán koo̱jo kantié nó jaskan, sꞌeo̱ nguiti 
kao̱machjíjiín ni xi Néná je katsáyatjón nga tsjao̱á Abraao̱m. 
18 Ngao̱tꞌao̱ tsi kjoo̱ao̱kitiii̱ yaꞌaniii̱ ni xi tsjao̱aná Néná, jao̱ je nguiti 

kuijín ni xi katsáyatjón Néná yaꞌaniii̱ ni xi tsjá, tanga Néná boo̱ao̱
katsoó Abraao̱m nga ta tsjao̱arií kui niii̱.

Bi tsꞌén ínii̱jmi Pablooo̱ kjoo̱ao̱ao̱ mí kjoo̱ao̱ao̱ nga kisꞌijña kjoo̱ao̱kitiii̱
19 Kósꞌeo̱, ¿kó mí chjínií kjoo̱ao̱kitiii̱? Jeꞌe tsii̱ꞌeo̱ nga skuo̱ii̱eo̱ xtaao̱ 

nga jé boá xi ndyii̱tsꞌen, kó ta kjiꞌa tsi kao̱machjínií kui kjoo̱ao̱kitiii̱ 
ngaskande nga kjindibá kui xtao̱ tjii̱eo̱eo̱ Abraao̱m xi Néná 
katsáyatjoón nga kjoo̱eo̱ꞌe, kui xi Kristooo̱. Néná katsanguiya 
ndítsjieeo̱ nga katsjaá Moiseeo̱ kjoo̱ao̱kitiii̱, kó Moiseeo̱ xí katsjaá 
xtaao̱ kui kjoo̱ao̱kitiii̱. 20 Tanga Néná nga tsíchjii̱ao̱jo Abraao̱m jmíjín 
xi katsꞌénkjién, ngao̱tꞌao̱ Néná ta ngo tsi ma.

21 Kósꞌeo̱ kjoo̱ao̱kitiii̱, ¿a kondrao̱ tikónniii̱ ni xi katsáyatjón Néná 
nga tsjao̱á Abraao̱m? ¡Jmí! Ngao̱tꞌao̱ tsi kjoo̱ao̱kitiii̱ kao̱maao̱ tsjao̱aná 
kjoo̱ao̱mindyion, jao̱ kjiꞌa nga ndyii̱niꞌánkjatjosón kuí kjoo̱ao̱kitiii̱, 
kjiꞌa ra tsoboo̱ao̱ nga kixii̱ tindyión nguindyii̱koo̱n Néná. 22 Tanga 
xoo̱joo̱n eén Néná tsó nga ngayeje xtaao̱ nguo̱ii̱yaao̱ jeé síndoꞌyáꞌniú,
tsii̱ꞌeo̱ nga kui xi sꞌijiii̱n Jesukristooo̱ Néná tsjao̱á ni xi katsáyatjón 
nga tsjao̱á xi sꞌijiii̱n kui.

23 Ngotꞌeo̱ ꞌneo̱ sꞌijinná Jesukristooo̱, tanga nguindieeo̱ nga koo̱kó 
yojooo̱ Jesukristooo̱, kjoo̱ao̱kitiii̱ íjñaꞌniúná. 24 Xikó tsꞌén ngo mosoo̱ 
nga kjíbenguí jakjíndií, boo̱ao̱ tsꞌen kjoo̱ao̱kitiii̱ nga fíjoo̱ná 
nguindyii̱koo̱n Kristooo̱, tsii̱ꞌeo̱ nga sꞌii̱jinná, kó boo̱ao̱ tsꞌén nga kixii̱ 
kao̱ma ñá nguindyii̱koo̱n Néná. 25 Tanga ngotꞌeo̱ ꞌneo̱ nguije sꞌijinná 
Jesukristooo̱, je nguiti chjiénjínná nga tjín xi skíbenguíná.

26 Ngotꞌeo̱ ꞌneo̱ nga ngayejejnú nga je ndií Néná jún ngao̱tꞌao̱ 
sꞌijinjnú Kristo Kjisooo̱. 27 Ngayejejnú xi sꞌijinjnú koo̱jo xi je 
kastindánijnú Kristooo̱ je kamángojoo̱jnú, kó je xikoó tsi Kristooo̱ 
xi kjima ngo ṉjño xi kichajájnú. 28 Je nguiti jmí ndasenjín tsi 
xtao̱ judíoo̱ koo̱jo tsi xtao̱ griegoo̱, tsi mosoo̱ xi kastiñá koo̱jo tsi xtao̱ xi 
síndondé, tsi xi xii̱ꞌin koo̱jo tsi xi ínchjín. Ngao̱tꞌao̱ je kiniꞌángojnú 
yojojnú Kristo Kjisooo̱ kuíni nga je ta ngo ndseo̱jeo̱njnú 
nguindyii̱koo̱n Néná. 29 Tsi Kristooo̱ ndokjoo̱ao̱nijnú, jao̱ xtao̱ tjii̱eo̱eo̱ 
Abraao̱m jún, kó jún xí sao̱kójnú kui ni xi Néná katsáyatjón nga 
tsjao̱á Abraao̱m.

  Tanga ti bi ti xianjnúꞌun nga: Tjii̱eo̱nga ndí chichí 
kui ndao̱ xi sao̱koo̱ó niii̱ nao̱ꞌmiii̱, boo̱ao̱ fóyaniii̱ xikoó ngo 

mosoo̱ chichí xi kastiñá, nda tsi kui tsii̱ꞌeo̱ kao̱ma ngayeje niii̱
nao̱ꞌmiii̱. 2 Tanga tjín xtao̱ xi skoón kó kuí xí skuo̱ii̱eo̱ ngayeje 
kui niii̱ ngaskande nga kjoo̱chó nii̱xtjin xi íjñá nao̱ꞌmiii̱ nga 
sao̱koo̱ó kui niii̱. 3 Kó ti boo̱ao̱ ti kjiꞌiniii̱ ñá kjiꞌa nga kjii̱eo̱ yajín 
ñá Ndii̱ao̱ná, mosoo̱ xi kastiñaá ni ao̱sién nii̱xtjiii̱n kui 
ngao̱sondieeo̱ kamá ñá. 4 Tanga nga jatjosón kui nii̱xtjiii̱n, 
Néná katsanguiya ndií, xi ngo xtao̱chjón katsenniii̱, kó kui
ndií kjoo̱ao̱kitiii̱ tikónjin ndeskande koó nga katsen, 5 tsii̱ꞌeo̱ 
nga sao̱ꞌíndé xtao̱ xi kjoo̱ao̱kitiii̱ síndojin, kó boo̱ao̱ tsꞌén nga 
Néná ndí tsii̱ꞌeo̱ sao̱ꞌínná ñá.

4

6 Ngao̱tꞌao̱ nga je ndií Néná kamá ñá, Néná katsanguiya 
nguo̱ii̱jin inii̱mao̱ná Ao̱sién Nii̱xtjiii̱n ndií, kuí xí bi tsó nga chjii̱ao̱: 
“¡Abba, Nao̱ꞌmi!” 7 Kó boo̱ao̱ tsꞌén nga ji nguiti mosoo̱ xi kastiñájín 
ji ngotꞌeo̱, ndií Néná jí, kó tsi ndí jí, jao̱ ti sao̱koo̱ó kui ni xi tsjao̱á 
Néná ngayeje xi ndií.

Bi tsꞌén ínii̱jmi Pablooo̱ nga nguiti mosoo̱ xi
kastiñájín chjiénga kao̱ma ñá

8 Ngasꞌeo̱ kjiꞌa nga kjii̱eo̱ yajínjnú Néná, kjín ne xi Nénájín 
atíxomajnú. 9 Tanga ngotꞌeo̱ ꞌneo̱, nguije yajnú Néná, koo̱jo tsi 
Néná je bejnú jún, kuíni nga, ¿kótsꞌen nga ti ingo ndii̱ya nguiní
konguíntjii̱nguíjnúuo̱ kui ni xi jmíjiín ngaꞌniú koo̱jo ni xi jmí ni 
chjíjiín? ¿A mejénjnú nga ti koo̱tíxoma nguiníjnú ne xi 
Nénájín? 10 Ngao̱tꞌao̱ takó ndyii̱yandikonjnú nii̱xtjin ndikón xi ma 
xkii̱ sá koo̱jo xkii̱ nó. 11 ¡Achichí ndao̱ kjimana tsi ta kjoo̱ao̱nda 
ngayeje xá xi katsꞌen an nganda tsao̱jún!

12 Jún ṉtsꞌie, ꞌniú míꞌájnúꞌun tsii̱ꞌeo̱ nga boo̱ao̱ kon kao̱majnú xi 
kókón an, ngao̱tꞌao̱ je boo̱ao̱ kon kjima an xikó kónjnú jún. Ngojín 
ni xi ndajín kjiꞌi xi kiniꞌánjoo̱jnúꞌun jún. 13 Tanga je yajnú jún 
nga kastie chiꞌin an nga tjón tjón kixiyajnúꞌun éntjatsii̱eo̱eo̱ Néná.

14 Kó nda tsi katsꞌenxtíjnúꞌun kjoo̱ao̱ao̱ chiꞌin xi kisꞌiena, 
kiniꞌánchꞌojínjnúꞌun, tasá nda kiniꞌánsénjnúꞌun xikoó tsi ngo 
ndítsjieeo̱ Néná an, ngaskande xikó maá tsi Kristo Kjisooo̱ an. 
15 Kuíni nga, ¿ñá tikón kui kjoo̱ao̱tsja xi kisꞌiejnú kui nii̱xtjiii̱n? 
Ngao̱tꞌao̱ kao̱mana xiyá an nganda tsao̱jún, nga ngaskande 
ndyikonjnú kaꞌnaxiéjnú tsi an tsíꞌájnúꞌun, kó katseꞌéjnúꞌun. 
16 Kó ngotꞌeo̱ ꞌneo̱, ¿a kondrao̱ tsao̱jún kamá an, kjoo̱ao̱ao̱ nga ni jao̱koxii̱
xi kixiyajnúꞌun?

17 Kui jaá kjima chii̱nii̱ kjoo̱ao̱ao̱ jún, tanga jmí tsi kjoo̱ao̱ao̱ ni xi 
nda, tasá kjoo̱ao̱ao̱ nga mejeén nga xín sii̱ꞌankjaꞌájnúuo̱ yojojnú jii̱n, 
tsii̱ꞌeo̱ nga jún sii̱ꞌansenjnúuo̱ kui jaá. 18 Nda kjiꞌi nga ngatsjé 
nii̱xtjin chii̱nii̱ kao̱ma xtaao̱ kjoo̱ao̱ao̱ ni xi ndaao̱, jmí tsi ta kjiꞌa tsi nga
kii̱ao̱ tikónjinjnúꞌun. 19 Tjóna jún xikó maá tsi ndína ma jún, 
tanga tjii̱eo̱nga boo̱ao̱jín tsꞌen tindyiónjnú xikoó Kristooo̱, 
tsꞌénfoaꞌatio an kjoo̱ao̱nii̱mao̱ xikó maá tsii̱ndii̱oo̱oo̱ ngo nao̱a xi ndí 
tsꞌén beꞌé. 20 Kó mejénna nga ngotꞌeo̱ ma kii̱ao̱ kotíjñajojnúꞌun, 
tsii̱ꞌeo̱ nga kjeo̱ꞌe tsꞌén kuichjiájojnúꞌun, ngao̱tꞌao̱ nde bejín an mí xi
sao̱ꞌinkjó an kjoo̱ao̱ao̱ jún.

Bi tsꞌén ínii̱jmi Pablooo̱ kjoo̱ao̱ao̱ chii̱boo̱ao̱ xi íjñá nao̱
Agaao̱r koo̱jo nao̱ Saraao̱

21 Tꞌíyajnúꞌun jún, jún xi mejénjnú nga kjoo̱ao̱kitiii̱ xi 
sii̱ꞌankjatjosónjnú: ¿A kjii̱eo̱ ndaꞌyájínjnúuo̱ ni xi tjítꞌa kjoo̱ao̱kitiii̱? 
22 Je kjitꞌa nga Abraao̱m jó ndí kisꞌieeo̱: ngo xi katseeo̱n nao̱ mosooo̱ 
xi kastiñaá (Nao̱ Agaao̱r), kósꞌeo̱ ngo xi katseeo̱n chjoón ndaao̱ (Nao̱ 
Saraao̱), xi nao̱ xi ndeé yojooo̱. 23 Tanga kui ndí xi tsii̱ꞌeo̱ kui nao̱ 
mosooo̱ xi kastiñaá katsen xikoó ñá ngao̱tꞌao̱ boo̱ao̱ tsꞌén 
kamámejeén nao̱ꞌmiii̱ koo̱jo nao̱aao̱, tanga ndií kui xtao̱chjoo̱ón ndaao̱ 
katsen ngao̱tꞌao̱ Néná xi kamámejeén, ngao̱tꞌao̱ jao̱ boo̱ao̱ je boo̱ao̱ 
katsoó nga ngo ndí tsjao̱á. 24 Kui niii̱, ngo chii̱boo̱ao̱ bokóná. Nga jó
ínchjiín jó kjoo̱ao̱ꞌbínda ndyii̱bokó: Kjoo̱ao̱ꞌbínda xi tjoón kui boá xi
índa Néná kii̱ao̱ tjii̱nguo̱ii̱ Sinaíii̱, kó kuí xí nao̱ Agaao̱r, nao̱a xi beꞌé 
ndí xi mosoo̱ xi kastiñaá. 25 Nao̱ Agaao̱r kuí xí xikóniii̱ tjii̱nguo̱ii̱ 
Sinaíii̱, xi tikón kii̱ao̱ nangui Arabiao̱, xi xikóniii̱ nao̱xii̱ńdá Jerusaleo̱n

ngotꞌeo̱, ngao̱tꞌao̱ kui nao̱xii̱ńdaá koo̱jo xtaao̱ mosoo̱ xi kastiñá boá. 
26 Nao̱ Saraao̱ kui boá xi xikóniii̱ kjoo̱ao̱ꞌbínda tjao̱tsii̱eo̱ xi índa Néná, 
kuí xí nao̱xii̱ńdá Jerusaleo̱n xi chjii̱ao̱ni ndiꞌakꞌajmi ján, tikóndé kó 
ñá xi ndií. 27 Ngao̱tꞌao̱ bi tsꞌén kjitꞌa xoo̱joo̱n eén Néná:

Tsja ngatamaao̱ ji xtao̱chjón ndii̱, ji xi ꞌbéjín ji ndí,
tajneo̱ tsen ma ji, ji xi yejín ji tsii̱ndii̱oo̱oo̱ nga tsen ndí.
Ngao̱tꞌao̱ kui chjoón xi ikꞌíjñámasieeo̱n kjín ngase ndií kꞌuieé ta

boo̱ao̱jiín kui xtao̱chjoo̱ón xi tjiín xii̱ꞌiii̱n.
28 Jún ṉtsꞌie, jún xí xikoó Isaao̱: Jún boá ndí xi katsáyatjón 

Néná nga tsjao̱á Abraao̱m. 29 Tanga xikó tsꞌén kui nii̱xtjin ján nga 
kui ndí xi katsen xikoó ñá, tsangatjii̱nguiii̱ ndí xi katsen xikó 
tsꞌén mejeén Ao̱sién Nii̱xtjiii̱n Néná, ti boo̱ao̱ ti kjima ngotꞌeo̱. 
30 Tanga, ¿kó tsó xoo̱joo̱n eén Néná? Jao̱ bi tsó: “Tiyítjii̱nguíii̱ kui 
xtao̱chjoo̱ón xi mosoo̱ xi kastiñaá koo̱jo ndií, ngao̱tꞌao̱ ndií kui 
xtao̱chjoo̱ón xi mosoo̱ xi kastiñaá kao̱majín sao̱koo̱ó ni xi sao̱koo̱ó ndií 
xtao̱chjón xi ndeé.” 31 Jao̱ kuíni ṉtsꞌie, jmí tsi ndií kui xtao̱chjoo̱ón 
xi mosoo̱ xi kastiñaá ñá, ndií kui xtao̱chjoo̱ón xi ndeé boá ñá.

Bi tsꞌén ínii̱jmi Pablooo̱ kjoo̱ao̱ao̱ nga ꞌniú
tii̱ndyiajnú nguo̱ii̱yaao̱ kjoo̱ao̱ndéjnú

  Kristooo̱ katsꞌéndéná tsii̱ꞌeo̱ nga kuo̱ii̱ṉtsomandé, kó 
kuíni nga ꞌniú tii̱ndyiajnú kó ngatao̱ boeꞌéndiejínjnúuo̱

nga tajmí niní xi kuo̱ii̱ꞌíjñaꞌniú nguiníjnú.
5

2 Ndaꞌyájnúꞌun, an Pablooo̱, tsꞌénxiyajnúꞌun nga tsi sii̱ꞌánjnúuo̱ 
sirkunsisiooo̱n yojojnú, xikónií tsi ndyii̱niꞌánchjíjínjnúuo̱ ni xi 
katsꞌén Kristooo̱. 3 Kó ti tsꞌénxiya nguiní an nga ta ꞌyání xi 
tjítsꞌeén sirkunsisioo̱n yojooo̱, tjínrií kjoo̱ao̱ꞌniú tsii̱ꞌeo̱ nga 
sao̱ꞌínkjatjosón ngayeje ni xi tjítꞌa kjoo̱ao̱kitiii̱. 4 Xtao̱ xi 
ndyii̱mongase nga kixii̱ kꞌuíndo nguindyii̱koo̱n Néná nga 
ndyii̱tsꞌenkjátjosón kjoo̱ao̱kitiii̱, je katsꞌénkjiii̱n yojooo̱ Kristooo̱, kó 
katsꞌénchꞌó kjoo̱ao̱ndaao̱ Néná. 5 Tanga ñá tikónná Ao̱sién Nii̱xtjiii̱n 
Néná kuíni nga ndyii̱chiyá nga sao̱kóná ngo kjoo̱ao̱kixii̱ tangatꞌaao̱ 
kjoo̱ao̱sꞌijiii̱n. 6 Ngao̱tꞌao̱ ndokꞌóchjinií Kristo Kjisooo̱, nga nguiti 

chjíjiín tsi kiniꞌán koo̱jo tsi kiniꞌánjáao̱n sirkunsisiooo̱n yojoná. 
Kjoo̱ao̱sꞌijiii̱n Néná xí chjínií ngatꞌaao̱ kjoo̱ao̱tjoó.

7 Achichí nda kjiꞌi ndii̱ya xi ndyii̱monguínjnú jún katsaki. ¿Kó
ꞌyá xi katsꞌénniꞌínjnú tsii̱ꞌeo̱ nga kandaꞌyáꞌénjínjnúuo̱ ni xi 
jao̱koxii̱ii̱? 8 Én xi ndyii̱ndaꞌyájnú ngotꞌeo̱ jmí tsi én tsii̱ꞌeo̱ kui Néná 
xi jaꞌájinjnú. 9 Bi tsó xtaao̱ nga: “Nde ta chií tsi nisaao̱n xi 
mindyiakátjoo̱ ngayeje ndao̱ꞌyoo̱ paao̱n.” 10 Kó ꞌniátakón an Ndii̱ao̱ná 
nga kjeo̱ꞌejín tsꞌén sii̱ꞌankjójnú, tanga Néná koo̱tíjeé kui xi 
tsꞌénmindyiátsabejnú, jmí ndasenjín taꞌya kuíni boo̱ao̱.

11 Jún ṉtsꞌie, tsi an xi kꞌuinii̱jmi an kjoo̱ao̱ao̱ sirkunsisiooo̱n, ¿mí 
kjoo̱ao̱ao̱ nga kuo̱ii̱yotjinguina? Tsi boo̱ao̱ kjiꞌi, ¿a mí tsi sao̱ꞌínxchán 
xtaao̱ nga koo̱ndókjoo̱ao̱jo kjoo̱ao̱ao̱ kui Kristoo̱ xi akjatꞌa krooo̱? 12 ¡Tasá 
ti kuiii̱ ngatatietꞌa yeje yojo ndikoón kui xtao̱ xi 
ndyii̱mindyiátsabejnú!

13 Jún ṉtsꞌie, Néná tsíchjii̱ao̱jnú tsii̱ꞌeo̱ nga xtao̱ ndé kamájnú, 
tanga ngatao̱ niꞌánkjiénjínjnú kui kjoo̱ao̱ndeé tsii̱ꞌeo̱ nga ni xi ndajín
kjiꞌi xi sii̱ꞌánjnú, tasá tjótsꞌén tiꞌansenjnúuo̱ jao̱ kꞌii̱eo̱ jao̱ ngaján 
xinguo̱ii̱jnú. 14 Ngao̱tꞌao̱ ngayeje kjoo̱ao̱kitiii̱ nga ta ngo tsi én, bi tsó: 
“Tiꞌintjé ji xtaao̱ xikó ma tsꞌen tjoó yojóo.” 15 Tanga tsi ti juún 
tjínjnú kjoo̱ao̱xti, chónjnú yojojnú nga ti júnjín sii̱ꞌankjiéjnú 
xinguo̱ii̱jnú.

Bi tsꞌén ínii̱jmi Pablooo̱ kjoo̱ao̱ao̱ ni xi mejeén yojooo̱
koo̱jo ni xi mejeén Ao̱sién Nii̱xtjiii̱n Néná

16 Kuíni nga bi xianjnúꞌun: Tii̱ndyiónjnú xikó tsꞌén mejeén 
Ao̱sién Nii̱xtjiii̱n Néná, kó ngatao̱ niꞌánkjatjosónjínjnúuo̱ ni xi 
mejeén yojojnú. 17 Ngao̱tꞌao̱ ni xi mejeén yojojnú kondrao̱ tikónniii̱
ni xi mejeén Ao̱sién Nii̱xtjiii̱n Néná, kó ni xi mejeén Ao̱sién 
Nii̱xtjiii̱n Néná kondrao̱ tikónniii̱ ni xi mejeén yojojnú, kó nga jó 
kui niii̱ satíkjo, kuí niii̱ xi tsjandiéjín nga chjeo̱ꞌéjin ni xi ndaao̱ 
nda tsi mejénná sii̱ꞌán. 18 Tanga tsi ni xi mejeén Ao̱sién Nii̱xtjiii̱n 
Néná xi ndyii̱niꞌánkjatjosónjnú, nguiti kjoo̱ao̱kitiii̱jín xi 
koo̱tíxomajnú.

19 Kó ya tsijen tsijen ni xi míꞌá yojooo̱ xtaao̱, kó kuí bí xtao̱ xi 
tsꞌén kui niii̱: xi ndyii̱tsꞌentꞌaao̱ kjoo̱ao̱ xkjín, xi tondoo̱, xi ndyii̱tsꞌen 
tajmí niní, 20 xi ndyii̱tsꞌentsjájo ao̱sieo̱én ngo ne xi tsꞌénda xtaao̱, xi
ndyii̱tsꞌen kjoo̱ao̱tjiꞌe, xi chꞌooo̱ xkjín, xi ndyii̱ꞌboxié kjoo̱ao̱xti, xi tjiín
kjoo̱ao̱chii̱nii̱, xi ngotjón ngotjón ndyii̱kján, xi ndyii̱tsꞌenchꞌó xkjín, 
xi ndyii̱bokjangá yojooo̱ nga ndyii̱ꞌboxié kjoo̱ao̱xchán kósꞌeo̱ ngo 
ndíé ndyii̱tsꞌen yojooo̱, 21 xi tjiín kjoo̱ao̱ꞌontakón, xi ndyii̱tsꞌenkꞌién 
inii̱mao̱, xi tjimáchꞌii̱, xi chꞌo tsꞌén ndyii̱tsꞌentsjájo xtín xkjín. 
Ngayeje ni xiꞌbii̱ koo̱jo ni xi xikoó kui ni xiꞌbii̱, 
tsꞌenkátsjienjnúꞌun, xikó je kixiánjnúꞌun ngasꞌeo̱, nga kui xtao̱ xi 
ndyii̱tsꞌen kuí niii̱, sao̱kójiín nga Néná xí koo̱tíxomaao̱.

22 Tanga ni xi ꞌbítjii̱eo̱jinná Ao̱sién Nii̱xtjiii̱n Néná kuí ni xiꞌbii̱: 
kjoo̱ao̱tjó, kjoo̱ao̱tsja, kjoo̱ao̱xió, kjoo̱ao̱jekon, kjoo̱ao̱nii̱mao̱takón, 
kjoo̱ao̱ndaxtao̱, kjoo̱ao̱sꞌijin, 23 kjoo̱ao̱ndaꞌyáꞌén, koo̱jo kjoo̱ao̱ao̱ nga kao̱maná
kꞌuíꞌniúuo̱ yojoná ni xi chꞌo kjiꞌiii̱, tsi kui niii̱ sii̱ꞌán, jmíjín ngo 
kjoo̱ao̱kiti xi kuo̱ii̱ꞌíchjáná. 24 Xtao̱ xi je tsii̱ꞌeo̱ Kristo Kjisooo̱, je nijan 
yítꞌa kroo̱ yojooo̱, kui yojo jé xi mejeén sao̱ꞌín ni xi ndajín xi tjín 
kui ngao̱sondieeo̱. 25 Kó tsi tindyión tangatꞌaniii̱ Ao̱sién Nii̱xtjiii̱n 
Néná, chjiénga koo̱eo̱ꞌéndiéeo̱ Ao̱sién Nii̱xtjiii̱n Néná nga kui xi 
koo̱tíxomaná.

26 Nga jejín koo̱ꞌnao̱xié yojoná, ti nde nga sii̱ꞌanxtijáao̱n jao̱ kꞌii̱eo̱ jao̱
ngaján xinguo̱ii̱, ti nde nga kꞌuiéjínná kjoo̱ao̱ꞌontakón nga ngo nga 
ngo.

  Jún ṉtsꞌie, tsi ngo xi kamáya nga ngo jé tjítsꞌén, 
jún xi je tindyiónjnú xikó tsꞌén mejeén Ao̱sién 

Nii̱xtjiii̱n Néná, chjiénga nii̱mao̱takón kao̱majnú nga 
koo̱sikoo̱jojnú tsii̱ꞌeo̱ nga sao̱ꞌíndaya yojooo̱ kui xi tjítsꞌénjeé, 
tanga chónjnú yojojnú nga ngo nga ngojnú, tsii̱ꞌeo̱ nga jmí
tsi koo̱jo jún chjátꞌayákónjnú. 2 Jao̱ kꞌii̱eo̱ jao̱ ngaján 
tasíkoo̱jojnú xinguo̱ii̱jnú xi ndyii̱foaꞌatio kjoo̱ao̱nii̱mao̱, kó nga 
boo̱ao̱ sii̱ꞌánjnú ndyii̱niꞌánkjatjosónjnú kjoo̱ao̱kitiii̱ Kristooo̱.

6

3 Tsi tjín xi je máao̱ yojooo̱, kó ya nga boo̱ao̱jín kjiꞌi ni xi bokó, 
ta tsꞌén ꞌboṉchao̱jo soboá tsi yojooo̱. 4 Kó kuíni nga chjiénga, nga
ngo nga ngo ñá xchítꞌa soo̱boo̱ao̱ yojoná kjoo̱ao̱ao̱ ni xi ndyii̱niꞌán, kó 
kjiꞌa boá nga tsja kao̱maná kjoo̱ao̱ao̱ ni xi ndyii̱niꞌán, jmí tsi 
tangatꞌaniii̱ kjoo̱ao̱ao̱ ni xi ndyii̱tsꞌen kjeo̱ꞌe xtao̱. 5 Ngao̱tꞌao̱ chjiénga, 
nga ngo nga ngo ñá xi xꞌii̱ao̱nijín ni xi ndyii̱niꞌán.

6 Xtao̱ xi tjibókoyaá éntjatsii̱eo̱eo̱ Néná, chjiénga tsjao̱á mostrooo̱ 
chiboa ngayeje kjoo̱ao̱nda xi sao̱koo̱ó.

7 Ngatao̱ chꞌíṉchao̱jojínjnú yojojnú, ngao̱tꞌao̱ ngojín xi kao̱maao̱ 
koo̱jnoo̱kie Néná. Ngao̱tꞌao̱ ni xi kuo̱ii̱ꞌítjii̱eo̱ xtaao̱, kuí niii̱ xi kjoo̱ao̱ꞌáꞌyá. 
8 Ngao̱tꞌao̱ kui xtao̱ xi ndyii̱tsꞌen ni xi mejeén yojooo̱, kui boá xi 
xikoó tsi xojmá xi ndajín xi ndyii̱ꞌbítjii̱eo̱, kó chao̱n xi kjoo̱ao̱ꞌáꞌyá, 
kjoo̱ao̱boo̱ya boá. Tanga kui xi ni xi mejeén Ao̱sién Nii̱xtjiii̱n Néná xí
ndyii̱tsꞌen, kui boá xi xikoó tsi xojmá xi nda xi ndyii̱ꞌbítjii̱eo̱, kó 
chao̱n xi kjoo̱ao̱ꞌáꞌyá, kuí xí kjoo̱ao̱mindyiooo̱n, ngao̱tꞌao̱ Ao̱sién Nii̱xtjiii̱n 
Néná xi sao̱ꞌínkꞌíndo ngatsjé nii̱xtjin. 9 Kó kuíni nga chjiénjín 
nga kjuo̱ii̱eo̱nda nga sii̱ꞌán ni xi nda, ngao̱tꞌao̱ nga kjoo̱chó nii̱xtjin, 
xꞌii̱jeo̱n kui chao̱ao̱n ni xi ikꞌítjii̱eo̱. 10 Kó kuíni nga, ngatsjé nii̱xtjin 
nga kao̱ma xi sii̱ꞌán, sii̱ꞌáao̱n ni xi nda ngayeje xtaao̱, kó ngase ma 
kui xtao̱ xi ti Néná sꞌijiii̱n nga.

Bi tsꞌén ínii̱jmi Pablooo̱ kjoo̱ao̱ao̱ nga kisꞌieeo̱ kjoo̱ao̱je
kui kjoo̱ao̱ao̱ krooo̱ Kristooo̱

11 Tsitsíjenjnúuo̱ kótsꞌen yiꞌi katsꞌen an kui én xi tjítsꞌenda an 
ngotꞌeo̱. 12 Ngayeje xtao̱ xi ndyii̱tsꞌenjnú kjoo̱ao̱ꞌniú tsii̱ꞌeo̱ nga 
sii̱ꞌánjnúuo̱ sirkunsisiooo̱n yojojnú, boo̱ao̱ ndyii̱tsꞌen ngao̱tꞌao̱ mejeén 
nga nda skuo̱ii̱eo̱ xtaao̱, mejénjiín nga kuo̱ii̱yotjinguií, kuíni nga 
ndyii̱ꞌbínii̱jmijín kjoo̱ao̱ao̱ krooo̱ Kristooo̱. 13 Ngao̱tꞌao̱ nde kui xtao̱ xi 
tsꞌeén sirkunsisioo̱n yojooo̱ ndyii̱tsꞌenkjátjosónjín kjoo̱ao̱kitiii̱, tanga 
mejeén nga jún sii̱ꞌánjnúuo̱ sirkunsisioo̱n yojojnú, tsii̱ꞌeo̱ nga je 
kꞌoo̱xié yojooo̱ nga kuo̱ii̱chjii̱ao̱ nga tangatꞌaniii̱ kui nga je tikónjnú 
kui chii̱boo̱ao̱ao̱. 14 Kjoo̱ao̱ ngaá an ꞌneo̱, mejénjínna nga je kꞌoxié an 
yojona ngototo kjoo̱ao̱ao̱ ni xi katsꞌén Ndii̱ao̱ná Jesukristooo̱ nga 
kꞌientꞌa krooo̱. Ngao̱tꞌao̱ kii̱ao̱ tꞌaao̱ kroo̱ je kꞌienjoo̱ an Kristooo̱. Kó ni xi

tsii̱ꞌeo̱ kui ngao̱sondieeo̱ je nguiti jmí ni bejín kjoo̱ao̱ao̱ an, ti nde an 
nguiti jmí ni bejín an kjoo̱ao̱ao̱ ni xi tsii̱ꞌeo̱ kui ngao̱sondieeo̱. 15 Jmí ni 
chjíjiín tsi kiniꞌánná koo̱jo tsi kiniꞌánjínná sirkunsisiooo̱n, ni xi 
chjínií, kui boá nga xtao̱ tjao̱tsii̱eo̱ katsꞌénná Néná. 16 Ngayeje xtao̱ 
xi ndyii̱fítjii̱ngui kui kjoo̱ao̱botíxomaao̱, ngatꞌieé kjoo̱ao̱xió koo̱jo 
kjoo̱ao̱nii̱mao̱takón, koo̱jo ngayeje xtao̱ xi tsii̱ꞌeo̱ Néná, xi xtao̱ Israeo̱l xi 
tsii̱ꞌeo̱ Néná tjíꞌmií.

17 Ngotꞌeo̱ ꞌneo̱ mejénjínna nga tjín xi sao̱ꞌínxtína, ngao̱tꞌao̱ je 
kjitꞌaao̱ yojona chii̱boo̱ao̱ xi bokó nga Ndii̱ao̱ná Kjisooo̱ chjiá an.

Pablooo̱ bi tsꞌén katsꞌénkjietꞌa xoo̱joo̱oo̱n
18 Jún ṉtsꞌie, Ndii̱ao̱ná Jesukristooo̱ ngatꞌíkitsieeo̱ inii̱mao̱jnú 

kjoo̱ao̱ndaao̱. Boo̱ao̱ kjiꞌi.

